
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N 529-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.ՀՀ ֆինանսների նախարարություն

	26.07․2022թ․

	
	01/11-4/13058-2022

	ՀՀֆինանսներինախարարություննուսումնասիրելէ«Հայաստանի Հանրապետության կառավարության 2012 թվականի ապրիլի 26-ի N 529-Ն որոշման մեջ լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն։

	2.ՀՀ առողջապահության նախարարություն
	21.07․2022թ․

	
	ԱԱ//17835-2022

	[bookmark: _Hlk116567460]Ի պատասխան Ձեր՝ 2022 թվականի հուլիսի 15-ի թիվ ԳՍ/15.3/18271-2022 գրության, հայտնում եմ, որ «Հայաստանի Հանրապետության կառավարության 2012 թվականի ապրիլի 26-ի N 529-Ա որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ Առողջապահության նախարարությունը դիտողություններ և առաջարկություններ չունի։
	Ընդունվել է ի գիտություն։

	3. Կադաստրի կոմիտե

	25.07․2022թ․

	
	ՍԹ/7919-2022

	Ի պատասխան Ձեր 2022 թվականի հուլիսի 15-ի N ԳՍ/15.3/18271-2022 գրության՝ «Հայաստանի Հանրապետության կառավարության 2012 թվականի ապրիլի 26-իN 529-Ա որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
 1. ՀՀ, Սյունիքի մարզ, Կապան համայնք, գյուղ Առաջաձոր, 1-ին փողոց, 36 հասցեում գտնվող 155.3 քմ մակերեսով պոլիկլինիկայի շենքի նկատմամբ գրանցված է Հայաստանի Հանրապետության սեփականության իրավունքը, իսկ 09-016-0003-0005 կադաստրային ծածկագրով, 0.1 հա մակերեսով, բնակավայրերի նպատակային նշանակության, հասարակական կառուցապատման գործառնական նշանակության հողամասի նկատմամբ անհատույց օգտագործման իրավունքը (անշարժ գույքի սեփականության (օգտագործման) իրավունքի պետական գրանցման N 2316409 վկայական):
   Նշված կադաստրային ծածկագրով հողամասն արտացոլված է կադաստրային քարտեզում, սակայն առկա է անհամապատասխանություն սեփականության վկայականում նշված հողամասի մակերեսի (0.1 հա) և կադաստրային քարտեզի տվյալների (ըստ քարտեզի՝ 0.14191 հա) միջև, ուստի այն կադաստրային քարտեզում ճշգրիտ տեղադրելու համար անհրաժեշտ է ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը կամ ներկայացնել ավել օգտագործվող հողամասի նկատմամբ իրավահաստատող փատաթղթեր:
	





Ընդունվել է ի գիտություն։
 Որոշման նախագծի ընդունման դեպքում ՀՀ, Սյունիքի մարզ, Կապան համայնք, գյուղ Առաջաձոր, 1-ին փողոց, 36 հասցեում գտնվող պետական սեփականություն հանդիսացող անշարժ գույքից ծագող գույքային իրավունքների վերագրանցման ժամանակ, ՀՀ օրենսդրությամբ սահմանված կարգով, լիազոր մարմնին կներկայացվի 0.1 հա  հողամասի հատակագիծը՝ կազմված WGS-84 (ARMREF 02) ազգային գեոդեզիական կոորդինատային համակարգով:


	2. Նախագծին կից ներկայացված ՀՀ Սյունիքի մարզի Կապան համայնքի ավագանու 2022 թվականի հունիսի 29-ի N 100-Ա որոշման մեջ նշված 09-072-0002-0011 կադաստրային ծածկագրով հողամասի մակերեսի չափը, ըստ կադաստրային քարտեզի, 0.020464 հա է: Նշված կադաստրային ծածկագրով և 0.02 հա մակերեսով հողամասի, դրա վրա տեղակայված 384.0 քմ մակերեսով գյուղապետարանի շենքի նկատմամբ գրանցված է համայնքի սեփականության իրավունքը (անշարժ գույքի սեփականության (օգտագործման) իրավունքի պետական գրանցման N 2317681 վկայական), ուստի առաջարկում ենք վերանայել ավագանու որոշման մեջ նշված կադաստրային ծածկագիրը:
	 Ընդունվել է։
Կապան համայնքի ավագանու 2022 թվականի սեպտեմբերի 20-ի N130-Ա որոշմամբ (ներառվել է որոշման նախագծի փաթեթում) փոփոխություն է կատարվել Կապան համայնքի ավագանու 29-07.2022թ. N100-Ա որոշման մեջ, որի արդյունքում ճշտվել է Կապան համայնքի Շիկահող գյուղում գտնվող, պետական սեփականություն հանդիսացող, առողջության առաջնային պահպանման կենտրոնի սպասարկման հողամասի կադաստրային ծածկագիրը:

	4. Կադաստրի կոմիտե

	25.10․2022թ․

	
	ՍԹ/11402-2022

	   Ի պատասխան Ձեր 2022 թվականի հոկտեմբերի 14-ի N ԳՍ/15.2/27501-2022 գրության՝ հայտնում ենք, որ «Հայաստանի Հանրապետության կառավարության  2012 թվականի ապրիլի 26-ի N 529-Ա որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:   
	Ընդունվել է ի գիտություն։

	5. Պետական գույքի կառավարման կոմիտե

	31.10․2022թ․

	
	01/11.12/7471-2022

	«Հայաստանի Հանրապետության կառավարության 2012 թվականի ապրիլի 26-ի N 529-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.Հաշվի առնելով այն հանգամանքը, որ Հայաստանի Հանրապետության Սյունիքի մարզի Կապան, Մեղրի և Տեղ համայնքների ավագանու որոշումների հիմքով նախատեսվում է միայն փոփոխության ենթարկել Հայաստանի Հանրապետության կառավարության 2012 թվականի ապրիլի 26-ի «Գույքի նվիրատվությունն ընդունելու մասին» N 529-Ա որոշման հավելվածը, իսկ հիմնական իրավական ակտում արդեն իսկ հղում է կատարված Հայաստանի Հանրապետության քաղաքացիական օրենսգրքի 594-րդ և Հայաստանի Հանրապետության հողային օրենսգրքի 89-րդ հոդվածներին, ուստի գտնում եմ, որ Նախագծի նախաբանում այդ հոդվածներին կրկին հղում կատարելն ավելորդ է, ուստի առաջարկում ենք Նախագծի նախաբանից հանել Հայաստանի Հանրապետության քաղաքացիական օրենսգրքի 594-րդ և Հայաստանի Հանրապետության հողային օրենսգրքի 89-րդ հոդվածներին կատարված հղումները։
	



Ընդունվել է:
Նախագծի նախաբանը խմբագրվել է:

	2.Նախագծի տեքստն առաջարկում ենք համարակալել։
	Ընդունվել է:
Նախագծի տեքստը համարակալվել է:

	3.Նախագծի հավելվածի 106.16-րդ կետում նշված 0.1հա-ն առաջարկում ենք փոխել 0.14191հա:
	Չի Ընդունվել:
Կապան համայնքի Առաջաձոր գյուղի 1-ին փողոց 36 հասցեում գտնվող պետական սեփականության գույքի սպասարկման 0.1 հեկտար տարածքի նկատմամբ արդեն իսկ գրանցված համապատասխան իրավունքը (անշարժ գույքի սեփականության (օգտագործման) իրավունքի պետական գրանցման N 2316409 վկայական):


	4.Ինչպես նաև Նախագծի հավելվածի 106.17-րդ կետում նշված ՀՀ Սյունիքի մարզ, Կապան համայնք, գյուղ Շիկահող, 2-րդ փողոց 19 հասցեում գտնվող անշարժ գույքի 0.02624հա մակերեսով հողամասի սահմանները հստակեցված և նույնականացված չեն:
	Չի ընդունվել:
Կապան համայնք, գյուղ Շիկահող, 2-րդ փողոց 19 հասցեում գտնվող անշարժ գույքի 0.02624հա մակերեսով հողամասի սահմանները հստակեցված և նույնականացված են (անշարժ գույքի օրենսդրությամբ սահմանված կարգով կազմված հատակագիծը ներառվում է նախագծի փաթեթում)

	6. Վարչապետի աշխատակազմի իրավաբանական վարչություն
	22.11․2022թ․

	
	02/16.3/38212-2022

	1. Նախագծի նախաբանում որպես նախագծի ընդունման իրավական հիմք նշված է Սյունիքի մարզի Կապան, Մեղրի և Տեղ համայնքների ավագանու որոշումները, սակայն դրանք նախագծի նախաբանում չեն կարող ամրագրվել, քանի որ նախագծի ընդունման համար լիազորող նորմեր չեն պարունակում: Բացի այդ, նախագծի փաթեթում համայնքների ավագանիների վկայակոչված որոշումները առկա չեն, որի պարագայում բացակայում է ՀՀ կառավարության կողմից սույն որոշման նախագծի ընդունման փաստական հիմքերը: Ուստի՝ նախագծի փաթեթում անհրաժեշտ է ներկայացնել Սյունիքի մարզի Կապան, Մեղրի և Տեղ համայնքների ավագանու համապատասխան որոշումները, ինչպես նաև ներառված բոլոր հողամասերի նկատմամբ վերոնշյալ համայնքների սեփականության իրավունքը հավաստող փաստաթղթերը:
	Ընդուվել է:
Նախագծի նախաբանը խմբագրվել է:

Ընդունվել է ի գիտություն:
Կապան, Մեղրի, Տեղ համայնքների ավագանու որոշումները եղել են ներառված ՀՀ վարչապետի աշխատակազմ ներկայացված որոշման նախագծի փաթեթում (ելից՝ ԳՍ/15.2/30177-2022, 14․11․2022թ․):   

Ընդունվել է ի գիտություն;
Նախագծով նախատեսված համայնքային սեփականության հողամասերը որպես առանձին գույքային միավորներ չեն ստացել գույքային իրավունքների պետական գրանցում, քանի որ եղել են ծանրաբեռնված պետական սեփականության գույքերով: Միաժամանակ տեղեկացվում է, որ որոշման նախագծով նախատեսված հողամասերը սեփականության իրավունքով անհատույց փոխանցվել են համայնքներին Շիկահող բնակավայրում՝ ՀՀ կառավարության 29.12.2005թ. N2398-Ն որոշմամբ, Առաջաձոր բնակավայրում՝ ՀՀ կառավարության 15.12.2005թ. N2389-Ն որոշմամբ, Լիճք բնակավայրում՝ ՀՀ կառավարության 11.03.2004թ. N300-Ն որոշմամբ, Լեհվազ բնակավայրում՝ ՀՀ կառավարության 25.08.2005թ. N1683-Ն որոշմամբ, Տեղ բնակավայրում՝ ՀՀ կառավարության 11.03.2004թ. N311-Ն որոշմամբ.

	2. Նախագծում առկա չէ գույքի նվիրատվության պայմանագրերը կնքելու, ինչպես նաև նշված հողամասերի նկատմամբ պետության սեփականության իրավունքի գրանցման հետ կապված հարաբերությունները կարգավորող դրույթներ:
	Ընդունվել է.
Որոշման նախագծում ավելացվել է նոր 2-րդ կետ: Խմբագրվել է նաև նախագծի վերաբերյալ հիմավորումը:



